
Surah 70: Al-ma’arej - سورة المعارج 

 

 بسم الله الرحمن الرحيم                                                               

[70:0] Bismi ALLAH, Alrahman, Alrahim.* 

 

[70:1] Wani mai tambaya zai yi tambaya game da azaba mai aukuwa.  
 

 

[70:2] Ga kafirai, ba ta da mai iya tunkude shi. 

  

 

[70:3] Daga ALLAH; Mai mafi tsawon nisan hawa.  
 

 

[70:4] Mala'iku, da rahotonsu, suna hawa zuwa gare Shi, a cikin yini wanda 

daidai ne da shekara dubu hamsin.  
 

 

[70:5] Saboda haka, ka yi haquri, haquri mai kyau.  
 

 

[70:6] Saboda suna ganin ta ne da nisa.  

 



 

[70:7] Alhali kuwa Mu, Muna ganin ta nan kusa. 

  

 

[70:8] Akwai wata rana da sama za ta kasance kamar narkakkar mai.  
 

 

[70:9] Tsaunika su zama kamar ulun sufi mara nauyi. 

  

 

[70:10] Kuma aboki ba zai kula da wani abokinsa ba.  
 

 

[70:11] Sa’ad da suka gansu, mara gaskiya zai yi gurin da a ce zai iya yin 

fansa  da yaransa, domin su kare shi daga azabar ranar nan. 

  

 

[70:12] Da matarsa, da dan’uwansa.  
 

 

[70:13] Har da duk danginsa da suka ta da shi. 

  

 

[70:14] Ko da ma dukan mutanen duniya, idan fansar zata tsirar da shi. 

 

 



  

 

[70:15] A'a ha; Lalle ne fa, ita ce Laza,  
 

 

[70:16] Mai gaggawar fotar qonawa ta qona.  

 

 

[70:17] Tana kiran wadanda suka juya baya da ya kau da kai.  
 

 

[70:18] Wadanda suka tara (dukiya) da adanawa a cikin jaka.  

 

 

[70:19] Lalle ne, mutum an halitta shi mai taraddadi. 

  

 

[70:20] Idan sharri ya shafe shi, ya kasa haquri. 

  

 

[70:21] Kuma idan alheri ya shafe shi, ya yi rowa. 

  

 

[70:22] Ban da masallata.  

 
 



 

[70:23] Wadanda suke a kan sallarsu, masu dauwama ne.  

 

 

[70:24] A cikin dukiyarsu, akwai wani sananne da suka ajiye.  

 

 

[70:25] Domin matalauta da mabukata.  

 

 

[70:26] Wadannan ne suka gaskanta da ranar sakamako.  

 

 

[70:27] Suna tsoron azabar Ubangijinsu.  
 

 

[70:28] Ba su daukar azabar Ubangijinsu da wasa.  
 

 

[70:29] Da wadanda suke tsare farjojinsu. 

  

 

[70:30] (Suna haduwa ne kawai) a kan ma’aurensu, da wanda suka mallaka 

ta yanyar shari’a-  



 

[70:31] To, duk wanda ya qetare wadannan iyakoki, ya zama mai zunubi. 

 

 

[70:32] Da wadanda suke tsare amanoninsu da alkawarinsu.  

 

 

[70:33] Da wadanda suke da gaskiya ga shaidarsu. 

  

 

[70:34] Kuma wadanda suke tsare sallarsu.  
 

 

[70:35] Wadannan sun cancanci daraja, a cikin gidajen Aljannah. 

  

 

[70:36] Me yake hana wadanda suka kafirta da su game kai da ku.  

 

 

[70:37] Daga jihar dama, kuma daga jihar hagu suna guduwa 

  

 

[70:38] Shin, ta yaya kwanensu za su yi tsamanin su shiga Aljannar ni'ima? 

  



 

[70:39] Faufau; Mun halitta su, daga abin da suka sani.  
 

 

[70:40] Saboda haka, Na rantse da Ubangijin wuraren fitar rana da wuraren 

fadiwarta; Mu, Masu iyawa ne-  
 

 

[70:41] Ga Mu sanya wadansu mutane mafi alheri a madadinku; kuma ba za 

Mu kasance wanda aka rinjaya ba. 

  

 

[70:42] Saboda haka, ka bar su, suna dulmuya da wasa, har su hadu da 

ranarsu wanda ke jiran su. 

 

 

[70:43] Ranar da za su fito daga kaburbura da gaugawa, kamar ana koransu 

zuwa ga teburin majami’a.  
 

 

[70:44] Da idanunsu a kefe, kunyan walakanci zai rufe su. Wannan ita ce 

yinin da ke zaman jiransu.  

 

 


